
眼科心法要訣 

鶻眼凝睛歌 

原文 

鶻眼凝睛睛突定，目珠脹硬痛難當，積熱上衝腦熱注，

外用摩風鍼血良，內服瀉肝湯桔蔚，柴防芩黑共硝黃。 

*瀉肝湯方：桔梗   茺蔚子  柴胡  防風  黃芩  黑參  芒

硝  大黃  

 

註釋 

鶻眼凝睛之證，睛突於外，不能動轉，堅硬高努如鶻眼，脹滿疼痛難忍。此

積熱上衝，腦中風熱，壅注於目所致。宜先用金鍼出血瀉毒，外敷摩風膏，內服

瀉肝湯。摩風膏（方見卷末） 

 

 

 


